მოგეხსენებათ, რომ FIND-ის პროექტის ფარგლებში, დაახლოებით 10 000 -ზე მეტ ბენეფიციარს უსასყიდლოდ ჩაუტარდება რნმ-ის რაოდენობრივი კვლევა, რომელიც ჩატარდება კონფირმაციისა და მკურნალობის მე-4 კვირის მონიტორინგისთვის.
FIND -ის პილოტური პროექტი “С ჰეპატიტის (HCV) ვირუსული დატვირთვის ტესტირების სხვადასხვა მოდელის მიზანშეწონილობა, მიმღებლობა, ეფექტურობა და ხარჯ-ეფექტიანობა ინექციური ნარკოტიკების მომხმარებლებში  С ჰეპატიტის აქტიური ინფექციის დადასტურებისა და მკურნალობისათვის საქართველოში” დამტკიცდა მთავრობის მიერ  და ამ ეტაპზე  მიმდინარეობს პროექტის დაგეგმვის პროცესი. ამ პროექტის განხორციელება პრაქტიკულად შეუძლებელია, თუ კვლევაში მონაწილე ცენტრებს არ ექნებათ Elim C მონაცემთა ბაზასთან წვდომა. ეს საკითხი FIND -ის ვორქშოფზეც იქნა გატანილი და ყველა მონაწილის მიერ (მთავარი მკვლევარი, თანამკვლევარები, აშშ CDC-ის ოფისის წამომადგენლები და ა.შ) აღინიშნა წვდომის აუცილებლობა.
 
გთხოვთ, იხილოთ ქვემოთ მოცემული ცხრილი, რომელიც ასახავს, თუ რომელი ცენტრი რა დონეზე მოითხოვს ბაზაზე წვდომას.
აგრეთვე, მოგახსენებთ მიზეზებს, თუ რატომ არის აუცილებელი, რომ მათ ჰქონდეთ Elim C მონაცემთა ბაზაზე წვდომა შესაბამის დონეზე:
 
1. ზიანის შემცირების ცენტრებში (ზშც) მისული ინექციური ნარკოტიკების მომხმარებლების (ნიმ) ჩართვის კრიტერიუმის განსაზღვრისათვის საჭიროა კველვაში მონაწილე ყველა ცენტრს (სულ 8 ცენტრი. იხ. ცხრილი) შეეძლოს ბაზაში გადაამოწმოს, არის თუ არა ბენეფიციარი უკვე რეგისტრირებული Elim C-ში.  

2. კვლევის პირველ ჯგუფში წარმოდგენილი ზშც-ები კვლევის (14 თვე ) და პროექტის ფარგლებში (2.5 წელი) ადგილზე ჩაატარებენ HCV რნმ-ის რაოდენობრივ კვლევას, რის გამოც მათთვის საჭიროა ლაბ. ტესტის შედეგის შეტანა მონაცემთა ბაზაში. მაშასადამე, პირველი ჯგუფის 4 ცენტრისთვის საჭიროა ლაბორატორიებისთვის არსებული წვდომის დაშვება. (იხილეთ ცხრილი)
 

3. პროექტის ფარგლებში კვლევაში ჩართული ნიმ-ების რეგისტრაცია სავალდებულო გახდება ზშც-ში და საჭიროა კველვაში მონაწილე 8 ცენტრისთვის  რეგისტრაციის უფლების დაშვება.
 
4. კვლევის ფარგლებში მე-2 ჯგუფის ცენტრებიდან ნიმ-ების სისხლის ნიმუშები გაგზავნილი იქნება ლუგარის ცენტრში საკონფირმაციო ტესტის ჩასატარებლად cAg-ის მეთოდის გამოყენებით. მაშასადამე, საჭიროა ლუგარის ცენტრის ლაბ. პერსონალის მიერ ბაზაში შეტანილი cAg -ის  საკონფირმაციო ტესტების შედეგების ნახვის და ამობეჭდვის ფუნქციის დაშვება მე-2 ჯგუფის ცენტრებისათვის. 

მოგახსენებთ, რომ 1 თებერვლიდან ყველა ცენტრის დონეზე იგეგმება ტრეინინგები. FIND გეგმავს შემდეგი ტრეინინგების ჩატარებას კვლევაში მონაწილე პერსონალისთვის:  
· [bookmark: _GoBack]Elim C მონაცემთა ბაზასთანს დაკავშირებული ტრეინინგები
· GCP ტრეინინგები 
· ლაბორატორიული ტრეინინგები (მათ შორის GenExpert გამოყენების შესახებ)
· კლინიკური ტრეინინგები 
· ტრეინინგების კვლევაში მონაწილე თითოეული პირის ფუნქციების და სამუშაოს დეტალური აღწერილობის შესახებ

აქედან გამომდინარე, გთხოვთ, 1 თებერვლისთვის შესაბამისი ზომების გატარებას ზშც მიერ მონაცემთა ბაზაზე წვდომის მიმართულებით, რათა პროექტმა შეუფერხებლად შეძლოს ფუნქციონირება. 
 
ვიმედოვნებთ, რომ ეს პროექტი ხელს შეუწყობს ჰეპატიტი C-ს  ელიმინაციის პროგრამის წარმატებულ მიმდინარეობას.
დიდი მადლობა თანამშრომლობისათვის!

